
SamDU Botanika bog’ining sxematik xaritasi 



 SamDU Botanika bog’i hozirgi kunda Samarqand shahri Xishrav qo’rg’onida 

joylashgan bo’lib, u erda juda ko’plab qarag’aytoifalar (Ochiqurug’toifalar)-Pinophyta ga 

mansub, magnoliyatoifalar (yopiqurug’toifalar)-Magnoliophyta ga mansub daraxtlar va butalar 

o’stirilmoqda. Shulardan qarag’aytoifalarga mansub bo’lgan daraxtlardan  

Virgin archasi-Juniperus virginiana, Livan kedri-Cedrus livani, Botqoq sarvisi-Toksodium 

distychum, Yapon xurmosi-Diospyios kaki, turli turdagi archalar, qarag’aylar kabi daraxtlar, 

Magnoliyatoifalarga oid Manjuriya yong’og’i – Juglanis mandschurica, butasimon amorfa – 

Amorpha fruticosa, efedra turlari va boshqa yuzlab daraxt va butalar mavjud.  

 SamDU botanika bog’iga 1971 yilda asos solingan. Ushbu botanika bog’i Samarqand 

shahrining janubi-g’arbida, Zarafshon daryosining irmog’i Darg’om kanalining o’ng qirg’og’ida 

joylashgan. U dengiz sathidan 650-660 m. balandlikda joylashgan bo’lib, umumiy maydoni 20 

ga. ni tashkil etadi. Botanika bog’i  asosini mevali daraxtlar, manzarali daraxtlar tashkil etadi  

 Keyingi yillarda Tabiiy fanlar fakulteti talabalari va professor o’qituvchilar tomonidan 

qimmatli manzarali daraxt va butalar: ginkgo, botqoq sarvisi, qrim qarag’ayi, ixcham tuya, 

maklyura, piramidal eman, ixcham archa, kashtan, pirmidal sarv, lola daraxti, shoyi akasiya, yirik 

guli magnoliya, qog’oz daraxti va boshqa daraxtlar ekildi. Bundan tashqari, magistrantlar 

tomonidan mevali daraxtlarning navlari bo’yicha kolleksiyalar to’planib, botanika bog’ida 

o’stirilmoqda. Bularga nok, olma, jiyda, do’lana, chilonjiyda va boshqalarni misol qilishimiz 

mumkin. Ularni genofondini saqlash va tabiatdagi zahiralarini boyitish maqsadida ko’plab ishlar 

bajarilmoqda. Talabalar botanika bog’ida ekspedisiya ishlarida qatnashmoqda, kurs ishlari va 

malakaviy bitiruv ishlari uchun gerbariy materiallari yig’ishmoqda.   

